
„yuri daugdeT, aspinZis adgilis deda CurCulobs...”  ლადო ასათიანი

„ვამბობ ასპინძას და კვლავ ომი მომენატრება”! – ბრძა-
ნებს გალაკტიონი  და, ცხადია, ამით „ასპინძას”  გამარჯვების 
სიმბოლოდ მიიჩნევს.

ასპინძის ომი საქართველოს ისტორიაში ოქროს ასოები-
თაა ჩაწერილი, რადგან სწორედ აქ, ამ ძირძველ ქართულ მი-
წაზე გამობრწყინდა დიდი მეფისა და უბადლო მხედართმთავ-
რის ერეკლე მეორის გენიალური სამხედრო ნიჭი, სტრატეგია 
– რომელიც სამხედრო ხელოვნების უიშვიათეს ნიმუშად იქცა 
– უმნიშვნელო დანაკარგით მიღწეული იქნა ბრწყინვალე გა-
მარჯვება თურქ-ოსმალთა მრავალრიცხოვან ჯარზე.

ჯერ არ ახსოვს კაცობრიობის ისტორიას – ქვეყანაში, სა-
დაც მასშტაბურად დიდი ბრძოლა თუ ომი მომხდარიყოს და 
იმ ადგილზე, ამ ომის ამსახველი ობელისკი, მემორიალი თუ 
ნიში, არ დადგმულიყოს და ამით არ გამოეხატოთ თავიანთი 
ღრმა პატივისცემა იმ დიდი წინაპრებისადმი, რომლებმაც სა-
ხელოვანი ფურცლები ჩაწერეს თავიანთი ქვეყნის ისტორიაში. 
ის კი არა, პრუსია-საფრანგეთის ერთ-ერთი ბრძოლის დროს, 
იქ, სადაც ნაპოლეონს ქუდი დაუვარდა, გერმანელებმა უშვე-
ლებელი ობელისკი აღმართეს ზედ დადგმული ნაპოლეონის 
ქუდით. ასპინძის ომი კი მტერზე ის ბრწყინვალე გამარჯვე-
ბაა, რომლითაც უნდა ვამაყობდეთ და პატრიოტული სულსკ-

ვეთებით ვზრდიდეთ ჩვენს მომავალ თაობებს, რომ ჯერ კიდევ 
არაფერი არაა დაკარგული!..

მიუხედავად იმისა, რომ დაბის ცენტრში, თვალსაჩინო 
ადგილზე, ასპინძის ომის ამსახველი მემორიალური ქვა დიდი 
ხანია დგას, იგი მაინც ვერ ასახავს ამ ომის დიდმნიშვნელობას 
და სრულიად ვერ იქცევს აგრერიგად მომრავლებული ტუ-
რისტებისა თუ ქვეყნის სხვადასხვა რეგიონებიდან ჩამოსული 
დამთვალიერებლების ყურადღებას.

მუნიციპალიტეტის გამგეობის გადაწყვეტილებით (გამგე-
ბელი ლევან ცაბაძე), დაიწყო და უახლოეს მომავალში – ივლი-
სის შუარიცხვებისთვის, დაბა ასპინძის ავტოსადგურის მიმდე-
ბარე ტერიტორიაზე, აღიმართება ასპინძის ომის ამსახველი 
მემორიალური კომპლექსი. 

მუნიციპალიტეტის გამგეობამ გასულ წელს აღნიშნული 
მემორიალური კომპლექსის დადგმასთან დაკავშირებით გა-
მოაცხადა კონკურსი და გამარჯვებულად ცნეს მოქანდაკე 
ჯემალ თუშურაშვილის პროექტი, რომლის სახარჯთაღრიცხ-
ვო ღირებულება 310 ათას ლარს შეადგენს. 

ავთანდილ მესხი

მეოთხე საუკუნის დასაწყისში გამძვინვარებუ-
ლი დევნა და შევიწროება აღეგზნა ქრისტიანული 
სარწმუნოების წინააღმდეგ, იმპერატორ დიოკლი-
ტიანესა და მისი ერთგული თანამზრახველი მაგნე-
ტოუსის ბრძანებით, ისინი, თავიანთი უამრავი მხარ-
დამჭერის მეშვეობით, ყველა ქალაქსა და რეგიონში 
დევნიდნენ მორწმუნეებს და უამრავ ხერხს მიმარ-
თავდნენ ქრისტიანების გამოვლენისა და სიკვდი-
ლით დასჯის მიზნით. მხოლოდ მათ უნარჩუნებდნენ 

სიცოცხლეს, ვინც უარყოფდა ჭეშმარიტ სარწმუნო-
ებას და აღიარებდა ცრუ ღვთაებებს, ანუ კერპებს. 
ასევე, მათგან მოითხოვდნენ კერპების მიმართ 
მსხვერპლშეწირვას. როგორც საღმრთო წერილი 
გვამცნობს: – „მაშინ გამობრწყინდა ვითარცა ვარს-
კვლავი ბრწყინვალე ღამესა ბნელისა, მარგალიტი 
იგი პატიოსანი და მხნე მხედარი ქრისტესი, წმინდა 
დიდმოწამე გიორგი”. მან რაჟამს შეიტყო ქრისტიან-
თა უმოწყალო დევნის ამბავი, თავისი ქონება და 
სიმდიდრე გაუნაწილა ღარიბებს, უპოვრებს, დავრ-
დომილებსა და გლახაკებს, რამეთუ გიორგი იყო 
ფრიად  მდიდარი და სახელოვანი პოასალარი ცნო-
ბილი ანკიორთა კომსად წოდებულისა. ასევე ხშირი 
და საპატიო სტუმარი იმპერატორის კარზე.

„რაჟამს ჰკითხა მას იმპერატორის თანამზრახ-
ველმა მაგნეტიუსმა: – ვინ ხარ შენ? ანუ რაი გეწოდე-
ბის შენ? წმინდანმა უპასუხა: პირველი და პატიოსა-
ნი სახელი ჩემი არს ქრისტეანე, ხოლო კაცთა შორის 
მეწოდების გიორგი”!

წმინდა გიორგი წარმოშობით კაბადოკიელია და 
როგორც მრავალი მკვლევარი ამტკიცებს, ის იყო 
ქართველთა ნათესავი, ხოლო ერთი ძველი მემატი-
ანე კი მოგვითხრობს, რომ წმ. გიორგი ბიძაშვილი 
იყო წმ. მოციქულსწორისა ნინოსი.

ქრისტიანობის აღიარების გამო იმპერატორმა 
ბრძანა მისი ხუნდებით გარდმოკიდება და ლახვრით 
განგმირვა. ვიდრე „ნაწლევთა გარდამოთხვევამდე”. 
მაგრამ უფლის განგებით უკუიქცა „წვერი ლახვ-

რისა”, ამის შემდეგ საპყრობილეში უზარმაზარი 
ქვის ლოდი დაადეს მკერდზე და არარაი ევნო მას. 
გამძვინვარებულმა იმპერატორმა ეშმაკის შთაგო-
ნებით შექმნა ურმის უზარმაზარი ბორბალი, ირგვ-
ლივ ალესილი მახვილებით, ძვლებისა და სახსრების 
მკვეთელი, ხორცთა დამფლეთელი, ხოლო ყოვე-
ლივე ამის შემდეგ ამ წამების ბორბალზე დააკრეს 
მთავარმოწამე გიორგი ქალაქის მთავარ მოედანზე 
ერისა და ხალხთა სახილველად და ესრეთ მბრუნავი 

ბორბლით, რომელიც აღლესული მახვილებით იყო 
გარემოცული, აკუწეს და დაჭრეს სხეული მოწამისა.

(სწორედ წმინდანის ურმის თვალზე ვნების 
თარიღს აღვნიშნავთ ახალი სტილით 23 ნოემბერს – 
გიორგობას. ეს დღესასწაული მსოფლიო საქრიატი-
ანოში მხოლოდ საქართველოში აღინიშნება, ამიტომ 
ქართული მართლმადიდებელი ეკლესია გიორგობას 
ზეიმობს წელიწადში ორჯერ – 23 ნოემბერსა და 6 
მაისს).

ცნობილია, რომ 365 წმინდა ნაწილია ჩამობრ-
ძანებული საქართველოში და ამდენივე ტაძარია 
აგებული წმ. გიორგის სახელობისა ჩვენი ქვეყ-
ნის სხვადასხვა მხარეში, ხოლო წმინდანის თავის 
ქალა, მუხლისა და ფეხის ძვალი, დაბრძანებულია 
ქ.ქუთაისის სახელმწიფო მუზეუმში, რომელიც გე-
ლათის მონასტრიდან გადმოსვენებულია დაახლო-
ებით 1920-იან წლებში კომუნისტური ხელისუფლე-
ბის მიერ სხვა სიწმინდეებთან ერთად. მთავარმოწამე 
გიორგი ოდითგანვე განსაკუთრებულ მფარველად 
ითვლებოდა ჩვენი ერისა. გიორგი მიწათმოქმედს 
ნიშნავს, მიწაზე დაფუძნებული ერი ვიყავით და არა 
მომთაბარე, მსგავსად სხვა ერებისა, ასევე ვიყავით 
კულტურული  ერი, ევროპელები „გიორგიანელებს” 
გვიწოდებდნენ. ქართველებს გამუდმებით გვიწევდა 
ბრძოლა დამპყრობლების მოსაგერიელებლად. წმ. 
გიორგი, ვითარცა მეომარი და ქრისტესათვის თავ-
დადებული მეოხი იყო ქართველი ერისთვის, წინაშე 
ღვთისა. ურმის ბორბლის მსგავსად საქართველოს 

ისტორიის ბედის ბორბალიც 
მრავალგზის დატრიალებულა 
მტერთაგან ალესილი მახვილ-
თა გარემოცვაში ჩვენი ქვეყნის 
დასაგლეჯად და დასაფლეთად, 
მაგრამ, უფლის წყალობით, 
ღვთისმშობლის მფარველო-
ბით, მოწამეთა და წმინდანთა 
ვედრებით, საუკუნეების გან-
მავლობაში იშუშებდა მძიმე და 
ღრმა  ჭრილობებს.

გადმოცემის თანახმად, 
მხილველთა  შორის 8000-მა 
ადამიანმა ირწმუნა ქრისტე, 
ხოლო დიოკლეტიანე და მისი 
თანამზრახველები წავიდნენ 
ნადიმობად, ამავდროულად, აყ-
ვედრებდნენ ქრისტიანებს, „სად 
არის ღმერთი იგი ქრისტიანე-
თა, რად არ შეეწია და დაიფარა 

მისთვის შეწირული 
და თავდადებული 
გიორგი, განვედით 
და იხილეთ მოედან-
ზე მისი დაჭრილი და 
დაფლეთილი სხე-
ულის ნაწილები. 
ხოლო უფლის განგე-
ბით, ჟამსა მეათესა, 

იყო ზეცაში საშინელი 
გრგვინვა. ღვთის 
წმინდა ანგელოზი 
გარდამოვიდა ცი-
დან უამრავი ხალხის 
სახილველად „გაამ-
თლიანა წმინდანის 
დაფლეთილი სხეული, 
განკურნა წყლულე-
ბანი მისნი, აღადგინა, 
მოეხვია და ამბორს 
უყო, უთხრა: „უფალი 
შენთანაა, მრავალი 
ტანჯვისა და წამების 
დამთმენი იქნება კვა-
ლად, რათა განამხ-
ნევო და განაძლიერო 
ნათესავი ქრისტეან-
თა. შემდგომად ამისა 
მრავალფერი სატან-
ჯველი აღესრულა 
მთავარმოწამის მი-
მართ, ისე, როგორც 
მას აუწყა ანგელოზმა 
უფლისამან: ადუღებულ საკირეში ჩააგდეს 3 დღე-
ღამის განმავლობაში, მტარვალები ფიქრობდნენ, 
რომ ამ წამების შედეგად ძვალს ხორცი განშორდე-
ბოდა, გავარვარებული სპილენძის ქოშები ჩააცვეს, 
რკინის ცხელი მარწუხებით აგლეჯდნენ სხეულზე 
ხორცებს, ძროხის ძარღვებით დაწნული მათრახე-
ბით სცემდნენ და ფლეთდნენ მას და სხვა უამრავი 
მრავალფერი სატანჯველით განცადეს იგი, ხოლო 
დიოკლიტიანემ, მისმა მეგობარმა მაგნეტიუსმა  და 
და მტარვალებმა შედეგად მიიღეს ის, რომ მთელს 
იმპერიაში ათიათასობით ადამიანი მხნე იქნა და 
გახდა ქრისტიანი. მათ შორის „ანატოლეოს სტრა-
ტილატი”. მან თანამებრძოლთა და  სახლეულთან 
ერთად ირწმუნა ქრისტე („სტრატილატი” –  ერთ-ერ-
თი ლეგიონის მთავარსარდალი). ასევე ერთი მიწათ-
მოქმედი და, ამავე დროს, შეძლებული მეურნე მონა 
ღვთისა „ღვლიკერი”, რომელსაც წმინდა გიორგიმ 
განუცოცხლა მკვდარი წამყვანი ხარი. ამისათვის 
ის მტარვალებმა საშინლად აწამეს და მიუხედავად 
იმისა, რომ ის არ იყო მონათლული ქრისტეს რჯუ-
ლით, წმინდანის ლოცვა-ვედრებით, უფლის ნე-
ბით, ის წამების დროს თავის სისხლში განინათლა 
და მოწამეთა დასს შეუერთდა. თვით იმპერატორ 
დიოკლიტიანეს მეუღლეც, დედოფალი ალექსანდ-

რა გახდა ქრისტიანე და მთელი ერის წინაშე აღიარა 
მხოლოდ ერთი ჭეშმარიტი ღმერთი, ყოვლადწმინდა 
სამება. შემდგომად მრავალფერთა სატანჯველთა, 
რომელიც არ არიან აღწერილნი ამ წერილში, მიიყვა-
ნეს დიდმოწამე გიორგი „ადგილსა მას წამებისასა”. 
(თვესსა ძვ.სტ. 23 აპრილსა, ახ. სტ. 6 მაისსა– და ეტ-
ყოდა მეხლმეებს, ანუ ჯალათებს „მცირედ მაცადეთ 
ძმანო, რათა ვილოცო. საუკუნოდ შეავედრა უფალს 
ქრისტეანთა მოდგმა და შეწევნაი მათთვისაც, რო-
მელნი მოიხსენიებენ წმინდა მთავარმოწამე გიორ-
გიდ სახელს და მის ქრისტეს მიერ ვნებებს და შეეხე-
ბიან სარწმუნოებით ძვალთა მისთა, ხატთა მისთა, 
ტაძართა მის სახელზე აღშენებულთა, ყოველთა 
სიწმინდეთა, წმინდა მარტვილის სახელზე წოდებუ-
ლისა და რათა მოენიჭოს მათ კურნება სულიერისა 
და ხორციელისა.

ლოცვა
ტყვეთა განმათავისუფლებელო და გლახაკთა 

ხელის აღმპყრობელო, სნეულთა მკურნალო და მე-
ფეთას უძლეველო წინათმბრძოლო, ღვაწლით შე-
მოსილო წმინდაო, დიდო მოწამეო გიორგი, ევედრე 
ქრისტესა ღმერთსა შეწყალებად სულთა ჩვენთა-
თათვის!

ამინ!
მამაო ზოსიმე

წმინდა გიორგი

მალე ასპინძის ომის ამსახველი მემორიალური 
კომპლექსი დაიდგმება

 წმ. გიორგის ბორბალზე წამება

წმ.გიორგის საბეგველი ბორბალი

საქართველოს ტერიტორიული მთლიანობისათვის 
ბრძოლას შეწირული ასპინძელები























































 





















































 

ბაადურ დიმიტრის ძე ბერიძე
დაიბადა 1972 წლის 4 მაისს ასპინძის რაიონის სოფელ 

აწყვიტაში. იზრდებოდა მრავალშვილიან ოჯახში. 1979 
-1989 წლებში სწავლობდა ამავე სოფლის საშუალო სკო-
ლაში. იგი თანაკლასელთა შორის ერთ-ერთი გამორჩეული 
მოსწავლე იყო.

სკოლის დამთავრების შემდეგ შედის ეროვნული გვარ-
დიის რიგებში და დღიდან აფხაზეთში გაჩაღებული ძმათამ-
კვლელი ომის დაწყებიდან, აქტიურად იბრძოდა საქართ-
ველოს ტერიტორიული მთლიანობისათვის, ბაადურ ბერიძე 
სრულიად ახალგაზრდა, სიცოცხლით სავსე დაიღუპა 1992  

წლის 28 აგვისტოს სოფელ ტამიშთან. 
დაკრძალულია სოფელ აწყვიტაში.

ტარიელ ვალტერის ძე ზაზაძე
დაიბადა 1974 წლის 10 მაისს ასპინძის რაიონის სოფელ თმოგვში. 

1981 წელს სწავლას იწყებს ამავე სოფლის 8-წლიან სკოლაში, ხოლო 
შემდეგ სწავლას აგრძელებს ნაქალაქევის საშუალო სკოლაში, რომ-
ლის დამთავრებისთანავე გაწვეული იქნა სავალდებულო სამხედრო 
სამსახურში – ახალციხის სასაზღვრო ნაწილში.

ტარიელ ზაზაძეს, 1994 წლის დასაწყისში, თავის ტყუპისცალ 
ძმასთან – ფრიდონთან ერთად აგზავნიან აფხაზეთში და სხვა მრავალ 
ქართველ პატრიოტთან ერთად ტყუპი ძმები საქართველოს ტერიტო-
რიული მთლიანობისათვის მარუხის უღელტეხილზე სამკვდრო-სასი-
ცოცხლოდ ერკინებიან საქართველოს დაუძინებელ მტრებს და – 1994 

წლის 17 ივნისს, ტარიელი ბრძოლის ველზე დაეცა.
ტარიელ ზაზაძე დაკრძალულია სოფელ თმოგვში.
   

მერაბ ამირანის ძე გიორგაძე
დაიბადა ასპინძის რაიონის სოფელ საროში 1970 წლის 

27 აპრილს. 1976 წელს სწავლას იწყებს ამავე სოფლის 
8-წლიან სკოლაში, რომლის დამთავრების შემდეგ სწავლას 
აგრძელებს ტოლოშის საშუალო სკოლაში, შემდეგ – ახალ-
ციხის დოსააფის ავტოსკოლაში, რომლის დამთავრების 
შემდეგ იწვევენ სავალდებულო სამხედრო სამსახურში – 
უკრაინაში. ჯარიდან დემობილიზებული მერაბმა ცხოვრე-
ბა განაგრძო ქალაქ რუსთავში.

აფხაზეთის ომის დაწყებისთანევე იგი მოხალისედ მი-
დის და სხვადასხვა მიმართულებით იბრძვის საქართველოს 

ტერიტორიული მთლიანობისათვის და, ბოლოს, 1993 წლის 16 ნოემბერს, გალის 
გათავისუფლებისათვის ბრძოლაში, დაიღუპა.

დაკრძალულია სოფელ ნიჯგორში.

მამუკა შოთას ძე ზურაბაშვილი
დაიბადა 1972 წელს ასპინძის რაიონის დაბა ასპინძაში. 1989 

წელს დაამთავრა დაბის საშუალო სკოლა, ხოლო 1990 წელს გაწვე-
ული იქნა სავალდებულო სამხედრო სამსახურში,  ჯერ კიდევ არ-
სებულ საბჭოთა კავშირის შეიარაღებულ ძალებში, სადაც მხოლოდ 
ორიოდე კვირა დაჰყო და მშობლიურ კერას დაუბრუნდა. ეროვნული 
გვარდიის შექმნისთანავე შედის მის რიგებში. მსახურობდა  ტყიბუ-
ლის ბატალიონში. 1991 წლის აგვისტოში გვარდიის სარდლობის 
ბრძანებით იგზავნება ჯერ შავნაბადაზე,  შემდეგ – თერჯოლის 
ეროვნულ გვარდიაში, იქიდან – ცხინვალის რეგიონში, აგვისტოში 
კი სოხუმშია.

1992 წლის 24 აგვისტოს ერთ-ერთ ბრძოლაში მამუკა ზურაბაშ-
ვილი  მძიმედ დაჭრილი იქვე გარდაიცვალა.

დაკრძალულია დაბა ასპინძაში.

აკაკი ვახტანგის ძე გორელიშვილი
დაიბადა 1959 წლის 6 ნოემბერს ასპინძის რაიონის დაბა ას-

პინძაში.1966 წლიდან 1976 წლამდე სწავლობდა ასპინძის საშუ-
ალო სკოლაში, შემდეგ სწავლას აგრძელებს თბილისის კოოპერა-
ციულ ტექნიკუმში, რომელიც დაამთავრა 1979 წელს.

შემდეგ გაიარა სავალდებულო სამხედრო სამსახური და 1992 
წლიდან მოხალისედ იბრძვის სამაჩაბლოში, 1993 წლიდან მუშა-
ობას იწყებს ახალციხის 22-ე მოტომსროლელი ბრიგადის 21-ება-
ტალიონში სასადილოს უფროსად.

1993 წლის ივნისში გაიწვიეს საბრძოლველად აფხაზეთში – 
ბრძოლის წინა ხაზზე.

ამავე წლის ივლისიდან უკან აღარ დაბრუნებულა.

ზვიად არუთის ძე ლაზარაშვილი
დაიბადა ასპინძის რაიონის სოფელ ვარგავში 1964 წლის 18 

ნოემბერს. 1971 წელს სწავლა დაიწყო სოფელ ვარგავის რვაწ-
ლიან სკოლაში, რომლის დამთავრების შემდეგ – გააგრძელა ას-
პინძის საშუალო სკოლაში.

სკოლის სრული კურსი დაამთავრა თუ არა,  მოიხადა სავალ-
დებულო სამხედრო სამსახური. დემობილიზებული ზვიადი კი 
მუშაობას იწყებს ასპინძის ავტოსატრანსპორტო საწარმოში ავ-
ტომძღოლად, 1991 წელს გადადის ახალციხის მე-9 ბატალიონში 
(გვარდიაში) და აფხაზეთის კონფლიქტის დაწყებისთანავე საქარ-
თველოს ტერიტორიული მთლიანობის დამცველთა შორის უყოყ-
მანოდ დგება. 1993 წლის 3 ივლისს სოფელ ტამიშთან, მორიგი 
იერიშის დროს, დესანტის გადმოსხმისას,  მძიმედ დაიჭრა და მას 
შემდეგ არავითარი ინფორმაცია მასზე აღარ არსებობს.

ვეფხია ლევანის ძე დათაშვილი
დაიბადა ასპინძის რაიონის სოფელ ვარგავში 1965 წლის 5 დე-

კემბერს.
1979 წელს დაამთავრა ვარგავის რვაწლიანი სკოლა, ხოლოს 

შემდეგ სწავლა განაგრძო თბილისის კ.ლესელიძის სახელობის სამ-
ხედრო სასწავლებელში.

1983-1988 წლებში  სწავლობდა ქ.ყაზანის უმაღლეს სამხედრო 
სასწავლებელში.

1988-1991 წლებში მსახურობდა გერმანიაში, როგორც ოფი-
ცერი, ხოლო 1991-1993 წლებში, საქართველოს შეიარაღებულ 
ძალებშია, კერძოდ, ქალაქ გორში – სატანკო ნაწილის მეთაურის 

მოადგილის თანამდებობაზე.
1993 წლის 27 ოქტომბერს სოხუმში გამართული ბრძოლის დროს ვეფხია მძიმედ 

დაიჭრა და  იქვე გარდაიცვალა.
დაკრძალულია ქალაქ ხაშურში.

ბადრი ოთარის ძე მელიქიძე
დაიბდა 1972 წლის 11 იანვარს ასპინძის რაიონის 

სოფელ ნაქალაქევში. 1979 წელს შევიდა და 1989 წელს 
დაამთავრა ამავე სოფლის საშუალო სკოლა და სწავლა 
განაგრძო თბილისის პროფესიულ სასწავლებელში კუ-
ლინარიის განხრით, რომლის დამთავრებისთანავე გაწ-
ვეული იქნა სავალდებულო სამხედრო სასწავლებელში. 
თავდაპირველად მსახურობდა ქალაქ ტყიბულის ეროვ-
ნულ გვარდიაში, მოგვიანებით გადაჰყავთ ახალციხის 
ეროვნულ გვარდიაში, საიდანაც იწვევენ აფხაზეთში და 
იბრძვის სხვადასხვა მიმართულებით. 1993 წლის 2 ივ-
ლისს, ტამიშთან, რუსების დესანტის გადმოსხმის დროს 
გამართული სამკვდრო-სასიცოცხლო ბრძოლის დროს 
იგი სასიკვდილოდ დაიჭრა და სამშობლოს ზვარაკად შე-
ეწირა.

ტარიელ მიხეილის ძე ქამაშიძე
დაიბადა 1988 წლის 21 აპრილს ასპინძის რაიონის 

სოფელ მირაშხანში, 1994-2004 წლებში სწავლობდა 
ამავე სოფლის საშუალო სკოლაში, 2006 წელს გაწ-
ვეული იქნა სავალდებულო სამხედრო სამსახურში. 
მსახურობდა 41-ე ბრიგადის მე-4 ქვეით ბატალიონში 
„კაპრალად”, იყო მეტყვიამფრქვევე.

დაიღუპა 2008 წლის 9 აგვისტოს საქართველო-რუ-
სეთის ომის დროს გორის მისადგომებთან.

დაკრძალულია სოფელ მირაშხანში

soxumSi muxis xe waiqca,

ubnonen afxazi biWebi,

qarTvelTa saxlebic daiqca,

Srialic ar ismis fiWvebis.

soxumSi titebic damWknara,

veravin gahfanta iWvebi,

mdumared Seisva xvanWkarac

udrood wasuli biWebis.

            ოთარ რურუა

მალხაზ გიორგის ძე მელიქიძე
დაიბადა ასპინძის რაიონის დაბა ასპინძაში 1972 წლის 18 

თებერვალს. დაამთავრა ასპინძის საშუალო სკოლის არასრული 
კურსი და სპორტზე უსაზღვროდ შეყვარებული ახალგაზრდა 
სწავლას აგრძელებს თბილისის ოლიმპიური რეზერვების სპორ-
ტულ სკოლა-ინტერნატში, კლასიკური ჭიდაობის სექციაში, იგი 
სამგზის ჩემპიონი იყო თავის წონით კატეგორიაში – (ერთგზის 
რაიონისა და ორგზის საქართველოს მოზარდთა შორის).

1991 წელს გაიწვიეს ახლადშექმნილ ეროვნულ გვარდიაში. 
როგორც სპორტსმენი, ჩაირიცხა „თეთრი არწივის” სპეცდანიშნუ-
ლების ბატალიონში, ხოლო გვარდიის დაშლის შემდეგ, კვლავ შე-
იარაღებულ ძალებში ბრუნდება – ტყიბულის მე-17 ბატალიონში.

სამაჩაბლოში შეიარაღებული კონფლიქტის დაწყებისთანავე საქართველოს ტერიტო-
რიული მთლიანობის სადარაჯოზე დგება და1992 წლის 13 ივნისს ერთ-ერთი ბრძოლის 
დროს დაიღუპა.

დაკრძალულია დაბა ასპინძაში.

ბრძოლასა და შრომაში 
განვლილი წლები

 მუნიციპალიტეტის საკრებულოში

დღევანდელი გადასახედიდან, როგორი შე-
ფასებაც არ უნდა მიეცეს ჩვენს გარდასულ 
დღეთა ისტორიას, არიან დღეები, რომელთა 
დავიწყება არა თუ პიროვნებებს, არამედ კა-
ცობრიობის ისტორიასაც არ შეუძლია. ასეთია 
9 მაისი – ფაშისტურ გერმანიაზე გამარჯვების 
დღე. ამ გამარჯვებაში, 1418 ჯოჯოხეთური 
დღე-ღამის განმავლობაში, საკუთარი წვლი-
ლი ჩვენი რაიონიდან ფრონტზე გაგზავნილმა 
1320-ზე მეტმა მეომარმა შეიტანა, მათ შორის, 
მარტო სოფელ ხიზაბავრიდან  300 მეომარი იყო 
და, უმეტესობა, გმირული სიკვდილით დაეცა 
ბრძოლის ველზე. დიდ სამამულო ომში დაღუ-
პულებსაც და შინ დაბრუნებულებსაც, ყველას 
თავისი ბიოგრაფია, თავისი პირადი ცხოვრება 
ჰქონდა და დღეს ძნელია ყველა ისინი გაიხსენო, 
რომლებმაც, ქვეყნისა და მომავალი თაობების 
გადასარჩენად, საკუთარი სიცოცხლე გაწირეს, 
ომიდან დაბრუნებული ასპინძელი ვეტერანები 
ხომ გვახსოვს და გვახსოვს, ისინი ჩვენი მამები, 
პაპები, ბიძები და ახლობლები იყვნენ და ომის 
მონაწილეთაგან თითქმის აღარავინ დაგვრ-
ჩა და ვალმოხდილები წავიდნენ ამაქვეყნიდან, 

წავიდნენ, მაგრამ  მათგან თაობებმა ბევრი რამ 
ვისწავლეთ, ჭირის დროს შემართება, ქვეყნის 
სიყვარული, შრომა, გვერდში ურთიერთდგო-
მა და, რაც მთავარია, წინაპართა პატივისცემა 
და არდავიწყება. მრავალთა შორის, ერთ-ერთი 
მათგანი, კაცური კაცი, სამშობლოსათვის თავ-
დადებული ადამიანი, შესანიშნავი ინტელიგენ-
ტი, სტეფანე მამუკაშვილი გახლდათ. როცა მის 
მრავალ საბრძოლო ჯილდოებს – ორდენებს, 
მედლებს, შემდგომ, – მშვიდობიან შრომაში 
მიღებულ საპატიო სიგელებს, რესპუბლიკურ 
პრესაში პრობლემურ საკითხებზე მის მიერ გა-
მოქვეყნებულ საინტერესო მასალებს ვეცნობო-
დი, მის მიერ საკუთარი ხელით დაწერილ ავტო-
ბიოგრაფიასაც გადავავლე თვალი:

– დავიბადე 1920 წლის 23 იანვარს ასპინ-
ძის რაიონის სოფელ ხიზაბავრაში. 1939 წელს 
დავამთავრე ხიზაბავრის საშუალო სკოლა, 
სკოლის მეორე გამოშვება ვიყავი. 1938 წელს 
გაიხსნა სოფელში საშუალო სკოლა. ამ სკოლის 
დამამთავრებელ კლასებში სასწავლებლად მე-
ზობელი სოფლებიდანაც  მოდიოდნენ გოგო-
ბიჭები. ამავე წელს, თითქმის უკლებლივ, ყვე-
ლა საშუალო სკოლის კურსდამთავრებული და 
სხვა თანატოლი ბიჭები გაგვიწვიეს ჯარში. მე 
ორი წელი ვიმსახურე ვორონეჟის ოლქის ქალაქ 
ნოვოეპერსკიაში. 1941 წლის დასაწყისში ჩვენ-
მა სახმელეთო ნაწილმა დისლოკაციის ადგილი  
შეიცვალა და გადმოვედით უკრაინაში, ბესარა-
ბიის საზღვართან ახლოს...

– 1944 წლის 22 ივნისს საავიაციო პირვე-
ლი დარტყმები ფაშისტებმა სწორედ საზღვ-
რისპირა რაიონებში განლაგებულ  სამხედრო 
ნაწილებს მოგვაყენეს და ომის დაწყების პირ-
ველსავე დღეს ჩავებით იერიშზე გადმოსულ 
სახმელეთო ძალებთან, მტერი ძლიერი იყო და, 
მიუხედავად ჩვენი  წინააღმდეგობისა, უკან 
დახევა მოგვიწია, პირველივე შეტაკების დროს 
პოლკმა ბევრი ჯარისკაცი დაკარგა,  უკანდა-
ხევას თავისებური არეულობა და პანიკა შე-
მოჰქონდა, რადგან სამეთაურე პუნქტებიდან 
ყოველგვარი რადიოკავშირი შეწყვეტილი იყო. 
3 ივნისს ერთ პატარა სოფელში შევჩერდით 
და მცირე ამოსუნთქვის საშუალება მოგვეცა. 
რადისტმა დიმიტრი სმირნოვმა დიდი ვაივაგლა-
ხით შესძლო ფრონტის ხაზზე ჯერ კიდევ ბრძო-
ლისუნარიან სამეთაურო პუნქტთან კავშირის 
აღდგენა და სწორედ აქ შევძელით მოგვესმინა 
ი. სტალინის საბჭოთა ხალხისადმი მიმართვა. ამ 
მიმართვის ბოლო ორმა ფრაზამ:  – „ჩვენი საქმე 
სამართლიანია, ჩვენ გავიმარჯვებთ”! – თითქოს 
ჯადოსნური ძალა შეგვმატა, უკან დახეულ, პა-
ნიკაში ჩავარდნილ თითოეულ ჯარისკაცს, ერ-
თიან ძალად შეგვკრა და გამარჯვების რწმენა 
ჩაგვინერგა...

– 1942 წლის მიწურულს, როცა როსტოვის 
მისადგომებთან ერთ-ერთი გამაგრებული პუნქ-
ტის აღებისთვის კონტრშეტევაზე გადავედით, 
მძიმედ დავიჭერი, დაჭრილ-დასახიჩრებულ მებ-
რძოლებთან ერთად ბრძოლის ხაზიდან ძლივს 
გამოგვიყვანეს. გონება დავკარგე. გონზე რომ 
მომიყვანეს და თვალი გავახილე, საოპერაციო 
მაგიდაზე ვიწექი. პირველი საბრძოლო – „წითე-
ლი ვარსკვლავის” ორდენი გოსპიტალში გად-

მომცეს. ჭრილობები იმდენად მძიმე  აღმოჩნდა, 
რომ ექიმებმა ჩემი სრული გამოჯანმრთელება 
და ფრონტზე გაგზავნა მიზანშეუწონლად  ჩათ-
ვალეს და 1943 წელს სახლში დამაბრუნეს.

– როგორც კი ფეხზე სიარული შევძელი, 
მუშაობა დავიწყე სამხედრო მომზადების მას-
წავლებლად ხიზაბავრის საშუალო სკოლაში. 
1946 წელს გადმომიყვანეს ასპინძის დოსააფის 
თავმჯდომარედ. ასპინძაში არ მქონდა არც საც-
ხოვრებელი ბინა და არც ნორმალური სამუშაო 
პირობები, თანაც, ნაფრონტალი კაცი ყოველ 
დილით ხიზაბავრიდან ფეხით ჩამოვდიოდი, სა-
ღამოს კი უკან ვბრუნდებოდი და გადავწყვიტე 
მუშაობისთვის თავი დამენებებინა და უმაღლეს 
სასწავლებელში წავსულიყავი.  უნივერსიტეტში 
ჩავაბარე გამოცდები, რომელიც 1950 წელს და-
ვამთავრე და განაწილებით გამომიშვეს სოფელ 
აწყვიტის 8-წლიანი სკოლის დირექტორად.

შემდეგ ბატონი სტეფანე მამუკაშვილი, 
სხვადასხვა დროს მუშაობდა – რაიონის განათ-
ლების განყოფილების სასკოლო ინსპექტორად, 
კულტურის განყოფილების გამგედ, ხერთვისის 
8-წლიანი სკოლის დირექტორად. მისი ცოდნა, 

გამოცდილება და ენერგია  ყურადღების მიღმა 
არ დარჩენიათ რაიონის ხელმძღვანელობას და 
1965 წელს სამუშაოდ გადმოჰყავთ პარტიულ 
სამუშაოზე – ინიშნება პროპაგანდა-აგიტაციის 
განყოფილების გამგედ, შემდეგ – საორგანიზა-
ციო განყოფილებას ხელმძღვანელობდა; პენსი-
აში გასვლამდე – განათლების რაიონული გან-
ყოფილების გამგეა. ამასთან, ბატონი სტეფანე 
აქტიურ საზოგადოებრივ საქმიანობასაც ეწე-
ოდა – თანამშრომლობდა რესპუბლიკურ ჟურ-
ნალ-გაზეთების რედაქციებთან. იგი, როგორც 
ითქვა, მრავალი საპრობლემო და საპოლემიკი 
სტატიის ავტორიც გახლდათ. მინიჭებული 
ჰქონდა საქართველოს დამსახურებული მასწავ-
ლებლის საპატიო წოდება.

განათლების სამინისტროში საუკეთესო 
რეფორმების წარდგენისთვის, პედაგოგიური 
და საზოგადოებრივი მოღვაწეობისთვის,  ორ-
ჯერ დაჯილდოვდა საქართველოს უმაღლესი 
საბჭოს პრეზიდიუმის საპატიო სიგელით. ხაზ-
გასასმელია ისიც, რომ, როცა გასული საუკუ-
ნის 80-იან წლებში, დღის წესრიგში აქტიურად 
დადგა 1944 წელს დეპორტირებულ მაჰმადიან 
მესხთა უკან დაბრუნების საკითხი და ქართული 
საზოგადოების აზრიც ორად გაიყო, სტეფანე 
მამუკაშვილი, როგორც 1918 წლების ავბედითი 
ცხოვრების ღრმად მცოდნე, მან მათი ჩამოსახ-
ლებისა და კომპაქტურად დასახლების წინააღ-
მდეგ აქტიური ბრძოლა დაიწყო და მიზანსაც 
მიაღწია.

– ჩემს ცხოვრებაში ყველაზე დიდ დამსახუ-
რებად ის მიმაჩნია, რომ საკავშირო მთავრობის 
წინაშე არაერთხელ დავაყენე მაჰმადიან მესხთა 
ჩამოსახლების საწინააღმდეგო არგუმენტები. 
ჩემი ხელმძღვანელობით სამცხე-ჯავახეთის 5 
რაიონიდან 25-კაციანი დელეგაცია ჩავედით 
მოსკოვში, საკავშირო მთავრობის უმაღლესი 
რანგის ხელმძღვანელებს ჩვენი დასაბუთე-
ბული – მათი ჩამოსახლების საწინააღმდეგო 
არგუმენტები, მოსახლეობის რვაათას კაციანი 
ხელმოწერები გადავეცით და ჩამოსახლების 
პროცესი შევაჩერეთ. ეს რამდენად სწორი გა-
დაწყვეტილება იყო, მომავალი თაობა უფრო 
განსჯის, ვიდრე ჩვენ.

– განათლების განყოფილებაში ჩემი მუშა-
ობის პერიოდში, რაიონის სოფლებში შვიდი სა-
შუალო და სამი 8-წლიანი სკოლა აშენდა და ეს 
ისე ჰარი-ჰარად არ გაკეთებულა. ამ ყველაფერს 
არგუმენტირებული დასაბუთება, არაერთი 
თხოვნა, შეწუხება, რკინის ქალამნების ჩაცმა 
და მრავალი უძილო ღამე სჭირდებოდა, ეს ყვე-
ლაფერი ჩემს სამსახურეობრივ წარმატებად კი 
არა, ჩემს მთავარ მოვალეობად მიმაჩნია.

***
გამარჯვების დღეს – 9 მაისს, ბატონი სტე-

ფანე მამუკაშვილის გახსენება, ჩვენი გუშინდე-
ლი დღის, ჩვენი განვლილი წლების გახსენებაა. 
დღევანდელ თაობას ეს ყოველთვის უნდა ახ-
სოვდეს!

გიორგი ბერიძე

არდავიწყება
ამ დღეებში გაიმართა ასპინძის მუნიცი-

პალიტეტის საკრებულოს  მორიგი სხდომა, 
სადაც განსახილველად და დასამტკიცებლად 
სხვა საკითხებთან ერთად წარმოდგენილი იყო 
შემდეგი საკითხები: 

– ასპინძის მუნიციპალიტეტის 2017 წლის 
დამტკიცებულ ბიუჯეტში ცვლილების შეტა-
ნის შესახებ; 

 – ასპინძის მუნიციპალიტეტის 2016 წლის 
დამტკიცებულ სახელმწიფო შესყიდვების გეგ-
მის ანგარიშის განხილვის შესახებ; 

– ასპინძის მუნიციპალიტეტის გამგეობის 
მიერ სახელმწიფო შესყიდვების შესახებ  გა-
ფორმებული ხელშეკრულებების განხილვისა 
და დამტკიცების თაობაზე;   

– ასპინძის მუნიციპალიტეტის სოფელ ივე-
რიაში სასოფლო საჯარო ბიბლიოთეკის წიგ-
ნადი ფონდის, სსიპ ივერიის საჯარო სკოლი-

სათვის მისი არსებობის ვადით, სარგებლობის 
უფლებით, თხოვების ფორმით გადასაცემად, 
ასპინძის მუნიციპალიტეტის გამგებლისათვის 
თანხმობის მიცემის თაობაზე;  

ზემოაღნიშნულ საკითხებთან დაკავშირე-
ბით (დღის წესრიგის პირველ საკითხზე) მიღე-
ბული იქნა  საკრებულოს ნორმატიული აქტი 
(დადგენილება), რომელიც განთავსდა საკა-
ნონმდებლო მაცნეს ვებ-გვერდზე (matsne.gov.
ge) და დღის წესრიგის დანარჩენ საკითხებზე 
გამოიცა განკარგულებები. 

მეორე საკითხთან დაკავშირებით გამოიცა 
განკარგულება ასპინძის მუნიციპალიტეტის 
2016 წლის დამტკიცებული სახელმწიფო შეს-
ყიდვების გეგმის შესრულების ანგარიშის ცნო-
ბად მიღების შესახებ.

საკუთარი ინფორმაცია

წინასაარჩევნო 
მზადება დაიწყო

როგორც ცნობილია მიმდინარე წლის შემოდგომაზე საქართველოში 
გაიმართება ადგილობრივი თვითმმართველობის წარმომადგენლობითი 
ორგანოს – საკრებულოს წევრებისა და გამგებლის  მორიგი არჩევნები, 
რომლისთვისაც მზადება ცენტრალურმა  საარჩევნო კომისიამ უკვე 
დაიწყო და მის მაღალ დონეზე ჩატარებისათვის ადგილობრივ საარჩევნო კომისიებში ფართო სპექ-
ტრით გაშალა მოსამზადებელი სამუშაოები. 

სწორედ ამ მიზანს ემსახურება ადგილობრივი საარჩევნო კომისიების მიერ დაწყებული წინა-
საარჩევნო კამპანია –  „ვესაუბრებით ამომრჩევლებს”, რომელიც ამა წლის 27 აპრილს ასპინძის 
ცენტრიდან დაიწყო და მაისის ბოლომდე გაგრძელდება. პირველ რიგში მსგავსი აქცია გადაინაცვ-
ლებს სოფელ დამლაში, შემდეგ – სარო-ხიზაბავრაში, იდუმალა-ოშორასა და, ბოლოს, დასკვნითი 
ეტაპი კვლავ ასპინძა იქნება.

რამდენიმე წლის წინ დაწყებული კამპანია – მაღლივი კორპუ-
სების გარე ფასადების სარეაბილიტაციო სამუშაოების ჩატარება, 
გრძელდება. გულმავიწყები არ უნდა ვიყოთ – თუ ადრეულ წლებში 
მაღლივი კორპუსების მხოლოდ წინა – გამოსაჩენი ფასადები კეთ-
დებოდა, რამდენიმე წელია მუნიციპალიტეტის გამგეობის გადაწ-
ყვეტილებით, სარეაბილიტაციო სამუშაოები კორპუსების მთელ 
პარამეტრებს მოიცავს, რითაც სრულად უნარჩუნდებათ ამ ობიექ-
ტებს იერ-სახე და თანამედროვე სტანდარტების ჩარჩოებში ჯდება.

ახლახან დაიწყო მესხეთის ქუჩა N4-ზე მდებარე  მრავალსართუ-
ლიანი საცხოვრებელი კორპუსის გარე ფასადის სარეაბილიტაციო 
სამუშაოები, რომელსაც აწარმოებს ტენდერში გამარჯვებული ინდ.
მეწარმე „აღვან ქოსიანი”. სამუშაოების დამთავრება გათვალისწი-
ნებულია ამა წლის მაისის ბოლოსათვის. ამ სამუშაოების შესასრუ-
ლებლად გამოყოფილია 43664 ლარი.

სტუმრად მისული ადამიანი ყოველთვის, 
პირველ რიგში, ეზო-კარმიდამოს გადახედავს, 
როგორაა მოვლილ-ნაპატრონები.

ეს ჩვეულებრივი მოვლენაა.
ასეა დასახლებული პუნქტების სინამდ-

ვილეშიც. უცხო თვალს ყოველთვის მეტი ინ-
ტერესი უჩნდება ქალაქის, სოფლის, დაბის 
იერ-სახეზე, პირველ რიგში კი, გზა იქცევს მათ 
ყურადღებას.

ასპინძა ცენტრალურ მაგისტრალზე მდება-
რე დაბა რომ არის, ეს ყველა ასპინძელს კარ-
გად მოეხსენება, ბოლო დროს ინტენსიური 
საავტომობილო მოძრაობაც ხომ  თვალშისაცე-
მი გახდა – ასპინძა არც ტურისტ-დამსვენებელ-
თა ხალვათობას უჩივის, დროის ყველა მონაკ-
ვეთში უხდება მასპინძლობა ასპინძას თავისი 
მდიდარი ისტორიული ძეგლების გამო.

ასე „განებივრებულები”, ალბათ, ზოგიერ-

თი დიდი ქალაქიც არ იქნება. სწორედ 
ამიტომ მეტი ყურადღების გადატანა 
გვმართებს მუნიციპალიტეტში ინფრას-
ტრუქტურული პროექტების განხორცი-
ელებისათვის და, ცხადია, მუნიციპალი-
ტეტის გამგეობის პოზიციაც სწორედ 
ესაა.

ამ მიზნით გრძელდება იმ პროექ-
ტების ხორცშესხმა, რაც ამ რამდენიმე 
წლის წინ ვარძიის ქუჩაზე დაიწყო, რაც 
ხვილიშის ეკლესიამდე მის რეაბილიტა-
ციას ითვალისწინებდა. ე.წ. „სოფლტექ-
ნიკის” გადასახვევიდან ხვილიშამდე, 
ვარძიის ქუჩის სრული რეაბილიტაცია 

– თანამედროვე მოთხოვნების შესაბამისად, 
დეკორატიული საყრდენი კედლებისა და „სპეც-
რაზმის” ადმინისტრაციასთან დასასვენებელი 
სკვერის მოწყობით დაიწყო, განსაკუთრებით 
აღსანიშნავია ხვილიშის ეკლესიასთან და 9 აპ-
რილის მემორიალთან ჩატარებული ეფექტუ-
რი სამუშაოები, რომელმაც საშუალება მოგვ-
ცა სრულად შეცვლილიყო მისი იერ-სახე და 
იგი უფრო მიმზიდველი გამხდარიყო. იმედია, 
ცოტა ხანში იგი ერთ-ერთ ღირსშესანიშნავ ად-
გილად იქცევა.

დეკორატიული კედლების სამშენებლო სა-
მუშაოებს აწარმოებს ტენდერში გამარჯვებუ-
ლი შპს „კ-კომპანია”, რომელიც ამ ობიექტზე 
შეასრულებს 290 ათასი ლარის სამუშაოს.

საკ. ინფორმაციები

დაიწყო მაღლივი კორპუსების 
გარე ფასადების  

სარეაბილიტაციო სამუშაოები

დაბას უფრო მიმზიდველს გახდის

ს.მამუკაშვილი (ცენტრში) ომის 
ვეტერანებთან ერთად

სპორ ტი

redkolegia

წარსულის ფურცლები

სპორტი

ოშორლებმა გვასახელეს!

გარემოს დაცვა დღეს ქვეყნის ერთ-ერთ პრიორი-
ტეტულ მიმართულებად იქცა, რადგან დასუფთავე-
ბული ქალაქი, დაბა, სოფელი, საკუთარი ეზო-კარ-
მიდამო, ესაა  აუცილებელი პირობა იმისა, რომ მეტი 
სტუმარი, მეტი ექსკურსანტი, დამთვალიერებელი 
გეწვიოს და შენს წარსულს, დღევანდელობას გაეც-
ნოს. თუმცა, უპირველესი მაინც ჯანსაღი გარემო, 
სისუფთავე, ჯანმრთელობის გარანტიაა, რადგან 
ყველა დაავადების წყარო ხომ უსუფთაობა და  გარე-
მოს დაბინძურებაა. აბა გადახედეთ – ბევრგან ჩვენი 
მოსახლეობა როგორ უდიერად ექცევა ჩვენს დედა-
ბუნებას, როგორ აბინძურებენ ქუჩებს, სკვერებს და 
ყველაფერს, სადაც ხელი მოუხდებათ. ამიტომ შემ-
თხვევითი არ ყოფილა ის ფაქტი, თუ როგორ გაამ-
კაცრა სახელმწიფომ  დანაგვიანებაზე პოლიტიკა და 
სახელმწიფო ზრუნვის საგნად აქცია, – დაწესებული 
საჯარიმო სანქციებიც ამის დასტურია.

თუმცა, სისუფთავეზე ზრუნვა, მაინც, ისევ, ად-
გილობრივი თვითმმართველობის პრეროგატივად 
რჩება, – როგორ განახორციელებ  ამ მიმართულე-
ბით მუშაობას, მასზეა დამოკიდებული თუ როგორ 
უზრუნველყოფ დაცის ხელშეწყობის მექანიზმით, 
როგორ აღიჭურვება იგი და როგორ განავითარებ 
ინფრასტრუქტურულ პროექტებს, რომ საოჯახო 
ნარჩენები, ეზოებიდან გამოტანილი ნაგავი, ქუჩაში 
რომ არ მოხვდეს.

ამ მიმართებით ასპინძის  მუნიციპალიტეტის შპს 
„კეთილმოწყობის სამსახური “ყოველდღიურად მარ-
თლაც და ჯეროვან ყურადღებას ვაქცევთ როგორც 
დაბაში სანიმუშო სისუფთავის დაცვას, ასევე – სოფ-
ლადაც. 

დღესდღეობით ამ დიდ საქმეს – სისუფთავის 
დაცვის კეთილშობილურ მისიას, 49 თანამშრომელი 
ემსახურება. მათ სამოქმედო ობიექტს წარმოადგენს 
დაბის როგორც ცენტრალური ქუჩები, ასევე ის ქუჩე-

ბიც, რომლებიც უახლოეს პერიოდში მოასფალტდა;  
დაბაში ქუჩების დასასუფთავებელი ფართი მთლი-
ანობაში შეადგენს 87.822 კვადრატულ მეტრს, ხოლო 
პარკების, სკვერების, ადმინისტრაციული შენობების 
დასასუფთავებელი ფართი – 28.990 კვადრატულ 
მეტრს. დაფინანსება განსაზღვრულია სატენდერო 
თანხით, რომელიც მიმდინარე წლისთვის განსაზღვ-
რულია 190.000 ლარით. აქედან – ხელფასებისთვის 
გათვალისწინებულია 152.040 ლარი, ხოლო დანარჩე-
ნი – საწვავისა და სხვა აუცილებელი ხარჯებისათვის.

დაბის ცენტრის ქუჩების ძირითადი ნაწილი 
მოასფალტებულია და ყველა ქუჩას შესაბამისი დამ-
სუფთავებელი ემსახურება. გარდა კონკრეტული  
სამსახურეობრივი მომსახურეობისა, კვირაში ერთ-
ხელ მაინც, რიგ შემთხვევაში ორჯერაც, ვაწყობთ 
ე.წ. „შაბათობებს” და ვასუფთავებს ასპინძის ცენტ-
რალური გზის დაბინძურებულ მონაკვეთებს.

ჩვენი დიდი მცდელობისა და მუნიციპალიტე-
ტის  გამგეობის აქტიური მხარდაჭერით, დღენიადაგ 
ვზრუნავთ ორგანიზაციის მატერიალურ-ტექნიკური 
ბაზის გაუმჯობესებისათვის, რადგან უიმისოდ სი-
სუფთავის დაცვა ყოვლად შეუძლებელია. ერთი პე-
რიოდი, როდესაც მოუწესრიგებელი იყო ეს სისტემა, 

კერძო პირებისგანაც გვიხდებოდა სატრანსპორტო 
საშუალებების დაქირავება, ნაგვის გაზიდვისათვის, 
რაც არათუ ამძიმებდა ჩვენს მუშაობას, დიდ ხარ-
ჯებთანაც იყო დაკავშირებული. ამჟამად კი, რო-
გორც ითქვა, გამგეობის მხარდაჭერით, შევიძინეთ 
ნაგავსაზიდი ორი ავტომანქანა, რამაც სრულიად 
შეცვალა სიტუაცია. შესაბამისად, მთავარი, ასევე,  
მაინც ნაგავსაყრელი ურნები იყო და ეს პრობლემაც 
ძირითადად მოწესრიგდა – ახლახან შევიძინეთ 100 
ერთეული და ყველა საჭირო ადგილზე დაიდგმება, 
რათა მოსახლეობას შევუქმნათ პირობები, რომ ვუზ-
რუნველყოთ მათი მომსახურებით.

აქვე დავძენ, რომ ჩვენი სამსახური ასევე მომსა-
ხურებას უწევს მუნიციპალიტეტის 12 დასახლებულ 
პუნქტს და კვირაში ერთხელ მაინც ვუზრუნველვ-
ყოფთ მათგან ნაგვის გაზიდვას.

და მაინც, სისუფთავის დაცვა თითოეულ ჩვენთა-
განზეა დამოკიდებული, რადგან თუ გვაქვს ნაგავსაყ-
რელი, იგი დანიშნულებისამებრ უნდა გამოვიყენოთ 
და არა ისე, რომ ნაგავი ისევ იქ გადავყაროთ, სადაც 
მოგვესურვება. ასეთი მოქცევა უკულტურობის, და-
უდევრობის, საზოგადოებისადმი უპატივცემლობის 
მანიშნებელია და ჩვენ თუ გვინდა კულტურულ ადა-
მიანებად ვიქცეთ, უპირველესად, ხალხის ინტერესი 
და პოზიცია უნდა გავითვალისწინოთ.

ერთი, რაც აგრერიგად გვიშლის ხელს სისუფ-
თავის დაცვაზე, ისიცაა, რომ ნაგვის ურნების ხშირი 
ბინადრები მაწანწალა ძაღლებია, რომლებიც, ჩვენდა 
სამწუხაროდ, სისტემატურად აბინძურებენ ურნების 
შემოგარენს და ამაზე, იმედია ისინი იზრუნებენ, ვი-
საც ეს ხელეწიფება.

ნუგზარ ელიზბარაშვილი,
შპს ასპინძის კეთილმოწყობის სამსახურის 

დირექტორი

სისუფთავის დაცვა ჩვენი საზრუნავია

ასე გამარჯვებით გევლოთ, აწყვიტელებო!

დიდი სამამულო ომის მონაწილეები. დაბა ასპინძა. სურათი გადაღებულია 1978 წელს.

ამ დღეებში, ტრადიციულად, მუნიციპალიტე-
ტის გამგეობის ინიციატივით, გარემოს დაცვისა 
და სახელმწიფო მაგისტრალური საავტომობილო 

გზის მიმდებარე ტერიტორიებზე, ნარჩენებისა-
გან გასუფთავების მიზნით, დაბაში არსებული სა-
ხელმწიფო საბიუჯეტო ორგანიზაციების მონაწი-
ლეობით ჩატარდა შაბათობა, რომელმაც მოიცვა 
სოფელ რუსთავიდან ხერთვისამდე მონაკვეთი.

საკ. ინფორმაცია

გასული საუკუნის 70-იან 
წლებში დაბა ასპინძის ცენ-
ტრში, ყველასათვის კარგად 
ნაცნობი, სანდომიანი გა-
რეგნობის, ენაწყლიანობით 
გამორჩეული, ხანშიშესული 
მებუფეტე ვანო მეტრევე-
ლი მუშაობდა, რომელსაც 
განსაკუთრებული მომსა-
ხურების გამო, კლიენტები 
ყოველთვის ფუტკარივით 
ეხვია თავზე.

იმხანად მისი ხშირი 
სტუმრები იყვნენ ასპინძა-
ში, მივლინებით (მდინარე 
მტკვრის სანაპიროზე, კოლ-
მეურნეობის ფართობებზე, 
ერთ-ერთ სამხედრო ნაწილს 
ბოსტნეული კულტურები 
მოჰყავდა და მისი ზედამ-
ხედველები იყვნენ) მყოფი 
სამი რუსი სამხედრო პირი, 
რომლებიც ფეხზე დგომით, 
გადაჰკრავდნენ ხოლმე 100-
100 გრამ არაყს, თითო ლუკ-
მა პურსაც დააყოლებდნენ 
და შეზარხოშებულები ტო-
ვებდნენ ძია ვანოს ბუფეტს.

ერთ დღესაც ძია ვანომ 
ნახევარლიტრიანი ბოთლი-
დან 100-100 გრამი ჩამოუს-
ხა სამხედროებს და ბოთლი 
გვერდზე მიდგა. სტუმრებს 
ბოთლში დარჩენილი არა-
ყი ებევრათ... სავსე ჭიქები 
გვერდზე გასწიეს, დასტა-
ცეს ბოთლს ხელი და არც 
გამომშვიდობებიან ვანო 
ძიას, ისე გავიდნენ ბუფეტი-
დან.

დიმიტრი 
მაღრაძე 

“ბუფეტჩიკი” 

მეტრეველი

5 აპრილს, ასევე სასკოლო ოლიმპიადის ფარგლებში,  ჩა-
ტარდა   შეჯიბრი მაგიდის ჩოგბურთში, სადაც უკვე მეორე 
წელია გამარჯვებულის ტიტულს არ თმობს სოფელ აწყვიტის 
საჯარო სკოლის გოგონათა გუნდი. გამარჯვებული გუნდი იას-
პარეზებს აღმოსავლთის რეგიონის ზონის ფინალურ  გათამა-
შებაში. 

უნდა აღინიშნოს, რომ გასულ წელს ჩოგბურთელთა ამა-
ვე გუნდმა (მწვრთნელი ცეზარ ზედგინიძე), რომლის შემად-
გენლობაშია ნათია ტატურაშვილი, ნათია დიასამიძე, თამუნა 
ფერაძე და ანანო ბერიძე, გასულ წელს, დაბა ანაკლიაში გა-
მართულ   საქართველოს ჩემპიონატის ფინალურ შეჯიბრში, 
რომელიც დაბა ანაკლიაში გაიმართა, მესამე საპრიზო ადგილი 
დაიკავა.

პაატა ქავთარაძე

მიმდინარე წლის 13 აპრილს ქ. ახალ-
ციხეში,  სასკოლო ოლიმპიადის ფარგ-
ლებში, ჩატარდა  რეგიონის ფინალუ-
რი თამაშები ფრენბურთში, გოგონათა 
შორის. ასპინძის მუნიციპალიტეტიდან  

აღნიშნულ შეჯიბრში მონაწილეობა 
მიიღო ოშორის საჯარო სკოლის გო-
გონათა გუნდმა (პედაგოგები – მერაბ  
მეფარიძე და ოთარ კობერიძე).  უნდა 
ითქვას, რომ ჩვენმა წარგზავნილებმა 

ტრიუმფალურად გაიარა სამივე შეხვედ-
რა და I ადგილი დაიკავა.  პირველ თა-
მაშში მათ ნინოწმინდის გოგონათა გუნ-
დი დაამარცხეს  ანგარიშით – 2-0; ამავე 
ანგარიშით მოუგეს ქ. ახალციხის გუნდს 
და ფინალურ თამაშში სძლიეს ადიგე-
ნის წარმომადგენლებს. აქაც ანგარიში 
2-0 დაფიქსირდა  ოშორის გოგონათა 
გუნდის სასარგებლოდ.  გამარჯვებუ-
ლი გუნდი მონაწილეობას მიიღებს სა-
ქართველოს, აღმოსავლეთის რეგიონის  
ზონის ფინალურ თამაშებში. გუნდის 
შემადგენლობაში იყვნენ : ანა და თიკა 
ბუცხრიკიძეები, თამარ ლაზარაშვილი, 
თეა და თეონა ივანიძეები, ნინო ართ-
მელაძე, თეონა ქარჩაიძე, ქეთევან აბუ-
ლაძე, თამარ გიგაშვილი, მარიკა კახაძე, 
მარიამ გოგიშვილი.

დასუფთავდა  
სახელმწიფო გზის  

მიმდებარე  
ტერიტორიები


